
 ATT Nru. XVIII tal-2015

ATT maħruġ b’liġi mill-Parlament ta’ 
Malta.

ATT sabiex jemenda l-Att dwar l-Intrapriżi 
Żgħar, Kap. 512, u biex jipprovdi dwar 
materji anċillari jew li għandhom 
x’jaqsmu miegħu.

ACT No. XVIII of 2015

AN ACT enacted by the Parliament of 
Malta.

AN ACT to amend the Small Business Act, 
Cap. 512 and for matters consequential 
or connected therewith.

MALTA

Suppliment tal-Gazzetta tal-Gvern ta’ Malta, Nru. 19,450, 10 ta’ Lulju, 2015
Taqsima A

–––––––––––––––––––––––––––––––––––––––––––––––––––––––––––––––––––

Nagħti l-kunsens tiegħi.

(L.S.) MARIE LOUISE
COLEIRO PRECA

President

10 ta’ Lulju, 2015

ATT Nru XVIII tal-2015

ATT sabiex jemenda l-Att dwar l-Intrapriżi Żgħar, Kap. 512, u
biex jipprovdi dwar materji anċillari jew li għandhom x’jaqsmu
miegħu.

IL-PRESIDENT bil-parir u l-kunsens tal-Kamra tad-Deputati,
imlaqqgħa f’dan il-Parlament, u bl-awtorità tal-istess, ħarġet b’liġi
dan li ġej:-

Titolu fil-qosor.

Kap. 512

1. It-titolu fil-qosor ta’ dan l-Att huwa l-Att tal-2015 li
jemenda l-Att dwar l-Intrapriżi Żgħar u dan l-Att għandu jinqara u
jinftiehem ħaġa waħda mal-Att dwar l-Intrapriżi Żgħar, hawn aktar ’il
quddiem imsejjaħ "l-Att". 

Emenda tal-
artikolu 4 tal-
Att.

2. L-artikolu 4 tal-Att għandu jiġi emendat kif ġej:

(a) il-paragrafu (a) tas-subartikolu (1) tiegħu għandu
jiġi sostitwit b’dan li ġej:

"(a) dipartiment tal-gvern, entità tal-gvern jew
aġenzija tal-gvern għandhom jimlew l-Impact Assessment
Framework kif murija fl-Iskeda I, jew kif jista’ jkun
ulterjorment stabbilit taħt xi leġiżlazzjoni oħra;"; 

(b) fis-subartikolu (2) tiegħu minnufih wara l-kliem
"artikolu 5" għandhom jidħlu l-kliem "liema entità tkun
responsabbli biss sabiex tissorvelja l-implimentazzjoni tat-
Taqsima 5 tal-Impact Assessment Framework"; u

(ċ) minnufih wara s-subartikolu (2) tiegħu għandu

jiżdied is-subartikolu ġdid li ġej:

"(3) L-Impact Assessment Framework imsemmi
fis-subartikolu (1)(a) għandu jiġi ppubblikat fil-verżjoni
bl-Ingliż biss.".

Emenda tal-
artikolu 10 tal-
Att.

3. Is-subartikolu (2) tal-artikolu 10 tal-Att għandu jiġi
emendat kif ġej:

(a) is-subparagrafu (b) tiegħu għandu jiġi sostitwit kif
ġej:

"(b) erbatax-il membru ieħor li jirrappreżentaw l-
entitajiet jew Ministeri responsabbli għall-intrapriża jew li
l-ambitu tagħhom huwa relevanti għas-settur, li huma:

(i) id-Dipartiment tal-Kummerċ;

(ii) l-Intrapriża ta’ Malta; 

(iii) l-Awtorità ta’ Malta għall-Kompetizzjoni u
għall-Affarijiet tal-Konsumatur;

(iv) id-Direttorat tal-Politika tal-Intrapriża u l-
Iskemi fi ħdan il-Ministeru responsabbli għall-
ekonomija;

(v) id-Diviżjoni tal-Politika Ekonomika fi ħdan
il-Ministeru responsabbli għall-finanzi;

(vi) l-Awtorità Maltija għas-Servizzi Finanzjarji;

(vii) id-Dipartiment tal-Gvern Lokali; 

(viii)il-Ministeru għal Għawdex;

(ix) l-Awtorità tat-Turiżmu ta’ Malta; 

(x) l-Awtorità Maltija għall-Ambjent u l-
Ippjanar;   

(xi) il-Ministeru responsabbli għall-affarijiet
rurali; 

(xii) l-Uffiċċju Nazzjonali tal-Istatistika; 

(xiii)il-Kummissarju tat-Taxxi; u 

(xiv) il-Ministeru responsabbli għall-edukazzjoni

u impieg."; u

(b) fis-subparagrafu (ċ) tiegħu l-kliem "disa’ membri"
għandhom jiġu sostitwiti bil-kliem "għaxar membri" u l-kliem
"il-Kunsill Nazzjonali tan-Nisa, l-Assoċjazzjoni Maltija tan-
Nisa fin-Negozju u l-Fondazzjoni tan-Nisa fin-Negozju; u"
għandhom jiġu sostitwiti bil-kliem "il-Kunsill Nazzjonali tan-
Nisa, l-Assoċjazzjoni Maltija tan-Nisa fin-Negozju, il-
Fondazzjoni tan-Nisa fin-Negozju u l-Assoċjazzjoni Maltija
għall-Intrapriżi tal-Familja; u".

Emenda tal-
artikolu 12 tal-
Att.

4. Fis-subartikolu (1) tal-artikolu 12 tal-Att il-kliem "tad-
Direttorat għall-politika dwar l-intrapriża fi ħdan il-Ministeru tal-
Finanzi, l-Ekonomija u Investiment" għandhom jiġu sostitwiti bil-
kliem "tad-Direttorat tal-Politika tal-Intrapriża u l-Iskemi fi ħdan il-
Ministeru responsabbli għall-ekonomija".

Emenda tal-
artikolu 16 tal-
Att.

5. Fis-subartikolu (1) tal-artikolu 16 tal-Att, il-kliem "tal-
Ministeru tal-Finanzi, l-Ekonomija u Investiment" għandhom jiġu
sostitwiti bil-kliem "il-Ministeru responsabbli għall-ekonomija". 

Sostituzzjoni 
tal-Iskeda I tal-
Att. 

6. L-Iskeda I tal-Att għandha tiġi sostitwita b’li ġej:

"Skeda I
(Artikolu 4)

Impact Assessment Framework

Mgħoddi mill-Kamra tad-Deputati fis-Seduta Nru. 283 tal-1 ta’ Lulju, 2015.

ANĠLU FARRUGIA
Speaker

RAYMOND SCICLUNA
Skrivan tal-Kamra tad-Deputati

